


	[bookmark: _GoBack]Parlament Ewropew
2014-2019
	



<Commission>{PECH}Kumitat għas-Sajd</Commission>

<RefProc>2018/2046(BUD)</RefProc>
<Date>{21/06/2018}21.6.2018</Date>
<TitreType>ABBOZZ TA' OPINJONI</TitreType>
<CommissionResp>tal-Kumitat għas-Sajd</CommissionResp>
<CommissionInt>għall-Kumitat għall-Baġits</CommissionInt>
<Titre>dwar l-abbozz ta' baġit ġenerali tal-Unjoni Ewropea għas-sena finanzjarja 2019 </Titre>
<DocRef>(2018/2046(BUD))</DocRef>
Rapporteur għal opinjoni: <Depute>Alain Cadec</Depute>



PA_NonLeg

SUĠĠERIMENTI
Il-Kumitat għas-Sajd jistieden lill-Kumitat għall-Baġits, bħala l-kumitat responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu:
[bookmark: restart]Ir-riżorsi finanzjarji tal-Politika Komuni tas-Sajd (PKS) kif ukoll il-kontribuzzjonijiet obbligatorji lill-organizzazzjonijiet reġjonali tal-ġestjoni tas-sajd u organizzazzjonijiet internazzjonali oħra u l-ftehimiet tas-sajd sostenibbli huma kkonċentrati fit-Taqsima III u fit-Titolu 11, "Fond Ewropew għall-Affarijiet Marittimi u s-Sajd (FEMS)".
L-għan fundamentali tal-PKS huwa li toħloq bilanċ bejn is-sostenibbiltà ta' settur ekonomiku strateġiku għall-Unjoni Ewropea, li jikkontribwixxi għall-provvista tal-ikel, l-impjiegi u l-koeżjoni ekonomika u soċjali tar-reġjuni kostali u ultraperiferiċi tal-UE u ta' preservazzjoni tal-ekosistemi marini permezz tal-iżvilupp ta' sajd sostenibbli.
Il-Kumitat għas-Sajd iqis li l-prijoritajiet li ġejjin għandhom jiġu kkunsidrati għall-adozzjoni tal-baġit tal-2019:
1.	Jinsisti fuq il-fatt li l-baġit tal-Unjoni għall-2019 imissu jipprevedi livell xieraq ta' approprjazzjonijiet ta' impenn u ta' pagament sabiex jirrispondu għall-ħtiġijiet tal-finanzjament tal-PKS; iqis li l-fondi għas-sajd xierqa u aċċessibbli huma meħtieġa sabiex tiġi implimentata l-PKS u tiġi żgurata s-sostenibbiltà tal-akkwakultura u tal-attivitajiet tas-sajd Ewropej;
2.	Jissottolinja l-fatt li s-settur tas-sajd tal-UE huwa kkonċentrat f'ċerti reġjuni "li jiddependu ħafna mis-sajd" u li s-sajd jikkontribwixxi għall-ħolqien tan-nisġa soċjali u kulturali f'bosta reġjuni kostali u ultraperiferiċi; 
3.	Jinnota li, billi iktar minn 60 % tal-prodotti tas-sajd ikkunsmati fl-UE joriġinaw mill-ibħra internazzjonali u miż-żoni ekonomiċi esklussivi ta' pajjiżi terzi, għandhom jiġu kkalkulati l-allokazzjonijiet baġitarji adegwati għall-baġit annwali għas-sena 2019, speċjalment minħabba l-estensjoni prevista f'dik is-sena tal-protokolli konklużi mal-Mauritania u mas-Senegal;
4.	Jinsisti fuq il-fatt li l-livell ta' implimentazzjoni tal-FEMS għall-2014-2020 għadu mhux biżżejjed erba' snin wara l-adozzjoni tiegħu, hekk kif ir-rata tal-implimentazzjoni baġitarja llum hija ta' 4,5 % (parti mill-FEMS taħt ġestjoni kondiviża); jispera li l-livell ta' implimentazzjoni tal-FEMS jiżdied maż-żmien u jenfasizza li l-livell baxx ta' implimentazzjoni huwa parzjalment kawża tar-restrizzjonijiet burokratiċi fil-livell nazzjonali u fil-livell tal-UE;
5.	Jissottolinja l-ħtieġa li jinżammu biżżejjed dispożizzjonijiet finanzjarji għall-attivitajiet kofinanzjati biex is-setturi tal-flotta kostali u artiġjanali jkunu jistgħu jiksbu finanzjament; iqis li abbażi tal-qafas ġenerali ffaċilitat mill-FEMS, l-Istati Membri għandhom jistabbilixxu l-prijoritajiet ta' finanzjament tagħhom b'tali mod li jsolvu l-problemi speċifiċi ta' dan is-settur;
6.	Jenfasizza li d-data xjentifika hija indispensabbli sabiex jinftiehem aħjar il-funzjonament tal-ekosistemi tal-baħar, rekwiżit indispensabbli biex jinkiseb rendiment massimu sostenibbli tar-riżorsi tas-sajd; ifakkar fil-ħtieġa li jittejjeb il-ġbir ta' data xjentifika u li jitrawmu l-kooperazzjoni u l-iskambju ta' data xjentifika bejn is-setturi marittimi u tas-sajd, fuq naħa waħda, u l-komunità xjentifika fuq in-naħa l-oħra;
7.	Jissottolinja l-importanza tal-kontroll tal-attivitajiet tas-sajd, li huwa wieħed mill-pilastri tal-PKS; iqis li għandu jibqa' jibbenefika mill-fondi tal-UE u li l-Istati Membri għandhom isaħħu l-isforzi tagħhom biex jużaw dawn il-mezzi;
8.	Jissottolinja l-importanza li jinżamm l-istess livell ta' finanzjament attwali tal-Aġenzija Ewropea għall-Kontroll tas-Sajd sabiex tiġi żgurata t-tmexxija bla xkiel tal-kompiti tagħha ta' spezzjoni u sorveljanza tas-settur tas-sajd; jappella li r-rwol tal-Aġenzija jissaħħaħ sabiex jintlaħqu l-objettivi tal-PKS, u biex l-Aġenzija tikkonsolida l-attivitajiet tagħha relatati mat-tmexxija tal-flotot tas-sajd u s-superviżjoni ta' proċeduri ta' monitoraġġ;
9.	Jinnota li waħda mill-isfidi tas-settur tas-sajd hija t-tiġdid ġenerazzjonali, u li dan għandu fuq kollox jiġi żgurat permezz ta' miżuri speċjali ta' azzjoni ta' politika u appoġġ finanzjarju biex iħeġġu liż-żgħażagħ jaħdmu fis-settur u jiġu offruti kundizzjonijiet simili għal setturi ekonomiċi oħrajn;
10.	Iqis li l-Brexit ma għandux jintuża bħala skuża biex jitnaqqas il-finanzjament; huwa tal-fehma li l-UE għandha ssib il-mezzi meħtieġa biex tiffinanzja appoġġ finanzjarju b'saħħtu għall-PKS.

